
Vendim i Këshillit të Mediave të Shkruara të Kosovës ndaj 

ankesës së Qemajl Aliut, kryetar i Komunës së Shtimes kundër 

Demokracia.com, Gazeta Express, Paparaci, KosovaSot, 

FaktePlus, Kosova Live, Gazetaere, 07 Press 

 

 

Këshilli i Mediave të Shkruara të Kosovës në mbledhjen e tij 

të mbajtur më 26 prill 2023, shqyrtoi ankesën e dërguar nga 

Qemajl Aliu, kryetar i Komunës së Shtimes kundër 

Demokracia.com, Gazeta Express, Paparaci, KosovaSot, 

FaktePlus, Kosova Live, Gazetaere, 07 Press lidhur me 

publikimin e shkrimeve në fjalë ,dhe mori këtë 

 

 

 

                      V E N D I M  

  

 

 

 

 

- Ankesa miratohet pjesërisht. 

 

 

 

 



 

 

 

 

                      

                      A R S Y E T I M I 

 

 

Mediat veç e veç kanë publikuar një lajm me tituj të ndryshëm, 

por që në esencë kanë përmbajtjen e njëjtë. Ankuesi pretendon 

se nëpërmjet publikimit të këtyre artikujve, mediat në fjalë 

kanë rënë në kundërshtim me kapitujt II (raportimi i së 

vërtetës, IV (e drejta për t’u përgjigjur) dhe XI (të drejtat 

e autorit) të Kodit të Mediave. 

  

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

Sa i përket raportimit të së vërtetës, KMShK gjen se mediat 

nuk kanë hulumtuar më shumë mbi tenderin e dhënë, por janë 

bazuar vetëm në njoftimin e komunës, duke ardhur kështu në 

përfundim se për çfarë janë shpenzuar ato mjete. Media 

obligohet që pretendimet e saj t’i bazojë në fakte dhe prova 

të besueshme.  

 

Mosraportimi i së vërtetës lidhet ngushtë edhe me mosdhënien 

e mundësisë për t’u përgjigjur. KMShK konsideron se media 

është dashur të kontaktojë së paku me zyrën për komunikim apo 

me vetë kryetarin e komunës - në këtë rast ankuesin, për të 

marrë opinionin e tyre dhe të komunës në lidhje me tenderin 

e raportuar. Andaj, KMShK gjen shkelje në të dy pikat. 

 

Në lidhje me çështjen e kopjimit të lajmeve apo shkeljes së 

Kapitullit XI, KMShK vëren se ankuesi nuk është përfaqësues 

i mediave dhe atij nuk i është cenuar pronësia në asnjë formë. 

Mediat, nëpërmjet përfaqësuesve të tyre, brenda afatit mund 

të inicojnë ankesë në KMShK nëse konsiderojnë që media tjetër 

ia ka kopjuar tekstin. Andaj, në lidhje me këtë pikë ankesa 

nuk pranohet.  

 

Andaj, KMShK vendos që ankesa të miratohet pjesërisht. 



 

 

Këshilli i Mediave të Shkruara të Kosovës 


